
前言

《滴天髓》一书，研命学者莫不奉为环宝。
刘青田之注，固多发挥，然犹略而不详。
清道光朝，任氏铁樵《阐微》增注，始大发厥词，不特抉原书之精蕴，抑且补前贤之不逮。
至各条之下，系以命造，评论简明，借资印证，尤足为后学之津梁也。
惜原书仅有抄本，未受剞劂。
民国壬申冬，四明孙蘅甫先生因公过镇，与袁师树珊商量旧学，出示此编袁师击节赞美，为之校勘讹
脱，凡二百零一条。
蘅甫先生惧其湮没，斥资影印，仅赠知交，未登贾肄，是故流传不广，觅读为难，同好每引以为憾。
庚辰秋，海上大东书局创议制版，复匀袁师及张恒夫、洪懋森、任可盒诸先生，详加校雠。
旋因军兴，版未成而中辍。
予闻之喟然。
书之传不传，其有幸有不幸也欤？
丙戌冬，曹子砺兄自内地来沪，赖其赞助，并承大东当局慨让，归予续版印行。
校订之责，自无傍贷。
耗时两月，始克蒇事。
不惮辞费，复增补《初学捷方径四十二则》，借为有志于此者入门之一助。
予尝谓命学犹医学，看命犹医师，检视人之体质耳。
苟能察其本而究其标，告以吉凶，知所从违，不亦上工治未病之意乎？
或谓任氏原注不少偏激之语，要亦见仁见智之偶殊，姑存庐面，容当别为文以论之。
校补既竟，爰弁言于简端，聊识其颠末云尔。

内容概要

　　命理之学，由来久矣。
古之言命者，简而赅，故庖牺曰“正命”，仲尼曰“天命”，老聃曰“复命”，类皆以得之于天，赋
之于：人者，正其性，循其理，以安其命而己。
后世不安于天理之自然，旁趋曲解，以取悦当世。
盖鹜于理之外而流于术，牵引附会，学者遂愈趋而愈岐。
虽然以理定命者，所谓以简御繁，固为顺天之正；而以术合理者，果能以繁就简，亦足探命之原。
特精斯道者之不数观耳。
　　《滴天髓》一书，相传为京园撰，刘诚意注，取通神六亲为两大纲。
自《天道》至《贞元》，凡分六十二章。
析理竞原，悉臻微妙。
第其辞旨古奥，学者病之。
余夙好星命之学，暇辄披览，亦患少心得。
去岁有持示是编者，读任铁樵先生增注，喜其分篇诠释，援格举证，于天地阴阳之分化，三元五行之
推旋，反复引申，辞明理达，使曩所捍格者，罔不触类旁通，翕归于理。
其为作者功臣，而足以津梁后学，信矣。

章节摘录

插图：任氏日：丙乃纯阳之火，其势猛烈，欺霜侮雪，有除寒解冻之功。
能煅庚金，遇强暴而施克伐也；逢辛反怯，合柔顺而寓和平也。
土众成慈，不凌下也；水猖显节，不援上也。
虎马犬乡者，支坐寅午戌，火势已过于猛烈，若再见甲木来生，转致焚灭也。
由此论之，泄其威，须用己土；遏其焰，必要壬水；顺其性，还须辛金。
己土卑湿之体，能收元阳之气；戌土高燥，见丙火而焦坼矣。
壬水刚中之德，能制暴烈之火；癸水阴柔，逢丙火而嫫干矣。
辛金柔软之物，明作合而相亲，暗化水而相济；庚金刚健，刚又逢刚，势不两立。
此虽举五行而论，然世事人情，何莫不然！
丁火柔中，内性昭融。
抱乙而孝，合壬而忠。
旺而不烈，衰而不穷，如有嫡母，可秋可冬。
原注：丁干属阴，火性虽阳，柔而得其中矣。
外柔顺而内文明，内性岂不昭融乎？
乙非丁之嫡母也，乙畏辛而丁抱之，不若丙抱甲而反能焚甲木也，不若己抱丁而反能晦丁火也，其孝
异乎人矣。
壬为丁之正君也，壬畏戊而丁合之，外则抚恤戊土，能使戊土不欺壬也，内则暗化木神，而使戊土不
敢抗乎壬也，其忠异乎人矣。
生于夏令，虽逢丙火，特让之而不助其焰，不至于烈矣。
生于秋冬，得一甲木，则倚之不灭，而焰至无穷也，故日可秋可冬。
皆柔之道也。
任氏日：丁非灯烛之谓，较丙火则柔中耳。
内性昭融者，文明之象也。
抱乙而孝，明使辛金不伤乙木也；合壬而忠，暗使戊土不伤壬水也。
惟其柔中，故无太过不及之弊，虽时当乘旺，而不至赫炎；即时值就衰，而不至于熄灭。
干透甲乙，秋生不畏金；支藏寅卯，冬产不忌水。
戊土固重，既中且正。
静翕动辟，万物司命。
水润物生，火燥物病。
若在艮坤，怕冲宜静。

编辑推荐

《子平精粹2:秘授滴天髓阐微》是由华龄出版社出版的。

